Lil min ibierku t-80,000 anzjan/a li hawn Malta 
li bosta minnhom għadhom jgħixu  waħidhom f’darhom jew mall-familja tagħhom. 
Riflessjonijiet dwar l-anzjani fil-komunita’.

· Lil min ibierku  l-anzjani?  
· Ibierku lil dawk li jgħinuhom jgħixu mill-ġdid billi jqanqlu fihom it-tifkiriet sbieħ ta’ l-imgħoddi; 
· Ibierku lil dawk li jħabbtulhom il-bieb filgħodu biex jaraw kif sebħu u jekk jixtiequx xi ħaġa;
· Ibierku lil dawk li jitbissmulhom u jieqfu jkellmuhom imqar għal ftit tal-ħin.
· Ibierku lil dawk li qatt ma jgħidulhom waqt konversazzjoni: “din l-istorja diġa irrakkuntajthieli mitt darba qabel”.
· Ibierku lil dawk il-membri tal-familja tagħhom tal-ħin biex joqogħdu maġembhom u jfakkruhom illi għadhom ħajjin u għadhom maħbuba;
· Ibierku lil dawk li jintebħu illi l-viżta tagħhom qed tiċċajpar u l-ħsieb tagħhom qed jimxi  iżjed bil-mod;                                                                       
· Ibierku lil dawk li ma jitilfux il-paċenzja magħhom għaliex jarawhom tqal fil-mixi;
· Ibierku lil dawk li f’egħluq sninhom jagħtuhom telefonata  jew jġibulhom fjura;
· Ibierku lil dawk kollha li minn xatt il-ħajja jibgħatulhom tislija lilhom, li għaddejjin għax-xatt l-ieħor, li jagħtuhom tbissima kollha simpatija, li jgħinuhom jippartiċitaw fil-ħajja tal-komunita’;
· Ibierku lil dawk li jagħmlulhom ġest ta’ ħbiberija u radd il-ħajr u forsi anke xi bewsa!
Ma ninsewx kliem Ġesu’:

· “Dal li tagħmlu ma’ l-iċken wieħed fost ħuti tkunu qed tagħmluh miegħi.”

· Ma ninsewx illi min tingħatalu s-saħħa li jgħix fit-tul irid jgħaddi mill-esperjenza tax-xjuħija b’dak kollu li ġġib magħha. Dak li nixtiequ lil ħaddieħor jagħmel magħna nagħmluh aħna ma’ ħaddieħor illum.   

